
 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᒐᕙᒪᒃᑯᑦ ᓄᓇᕗᒻᒥ ᐅᔾᔨᕈᓱᖃᑦᑕᖅᑐᖅ ᑲᓇᑕᒥ 

ᐋᓐᓂᐊᕇᒃᑯᓯᖅᑕᐅᓂᕐᒧᑦ ᐅᔾᔨᕈᓱᓐᓂᕐᒧᑦ ᑕᖅᑭᖓᓂ 2025  

ᐱᒋᐊᕐᕕᖓᑕ ᐅᓪᓗᖓ: ᐊᐅᒡᒍᓯ 6, 2025 

ᐃᓱᓕᕝᕕᖓᑕ ᐅᓪᓗᖓ: ᐊᐅᒡᒍᓯ 31, 2025 

ᓄᓇᕗᓕᒫᒥ 90 ᑎᑦᑕᑯᓗᐃᑦ 

ᐊᐅᒡᒍᓯᑕᒫᑦ, ᑲᓇᑕ ᐅᔾᔨᕈᓱᖃᑦᑕᖅᑐᖅ ᑲᓇᑕᒥ ᐋᓐᓂᐊᕇᒃᑯᓯᖅᑕᐅᓂᕐᒧᑦ ᐅᔾᔨᕈᓱᓐᓂᕐᒧᑦ 

ᑕᖅᑭᖓᓂ ᓇᓗᓇᐃᖅᓯᓪᓗᑎᒃ ᐱᒻᒪᕆᐅᓂᖓᓂᒃ ᐋᓐᓂᐊᓕᕇᒃᑯᑎᓕᖅᑕᐅᓂᖅ ᓴᐳᒻᒥᓗᒍ 

ᐋᓐᓂᐊᖃᖅᑕᐃᓕᒪᔾᔪᑎᕗᑦ. ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ, "ᐅᕙᑦᓯᐊᕈᓐᓂᑕᕐᓂᒃ 

ᐊᑐᖅᑎᑦᓯᒃᑲᓐᓂᖅᑕᐃᓕᓂᖅ. ᓯᕗᓂᒃᓴᐃᑦ ᓴᐳᑎᓗᒍ. ᐋᓐᓂᐊᓕᕇᒃᑯᓯᖅᑕᐅᓗᑎᑦ," 

ᓇᓗᓇᐃᖅᓯᔪᖅ ᐱᒻᒪᕆᐅᓂᖏᓐᓂᑦ ᑲᐱᔭᐅᓂᖅ ᓄᖅᑲᖓᑎᑦᓯᓂᕐᒥᑦ ᐋᓐᓂᐊᓂᑦ ᓴᖅᑭᑎᑦᓯᓯᒪᔪᓂᑦ 

ᐅᓗᕆᐊᓇᓪᓚᕆᑦᑐᓂᑦ. ᓇᓗᓇᐃᖅᓯᔾᔪᑕᐅᕗᖅ ᓴᐳᔾᔨᔭᕆᐊᖃᕐᓂᕐᒥᒃ ᑭᖑᕚᒃᓴᑦᑎᓐᓂ 

ᐊᖑᒻᒪᑎᓗᑎᒃ ᐋᓐᓂᐊᕇᒃᑯᑎᓕᖅᑕᐅᖁᔨᓂᕐᒧᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᑦᓱᒪᖓᑦ ᐱᕕᑦᓴᖃᕈᒪᕗᑦ ᐃᖅᑲᐃᑎᑦᓯᔪᒪᓪᓗᑎᒃ ᓄᓇᕗᒻᒥᐅᓂᒃ 

ᑲᐴᑎᑦ ᐊᑦᑕᕐᓇᙱᓐᓂᖓᓂ ᐊᑑᑎᖃᑦᓯᐊᕐᓂᖓᓂᓪᓗ ᐅᓄᖅᑐᓄᑦ ᖃᓂᒻᒪᒍᑕᐅᔪᓐᓇᖅᑐᓄᑦ. 

ᐋᓐᓂᐊᓕᕇᒃᑯᑎ ᓴᐳᔾᔨᔾᔪᑎᑦᓯᐊᕙᐅᓛᖑᖃᑕᐅᕗᖅ ᐃᓄᓐᓂᒃ ᖃᑦᓯᑐᐃᓐᓇᓂᒃ ᐊᕐᕌᒍᓕᓐᓂᒃ. 

ᐋᓐᓂᐊᓕᕇᒃᑯᑎᓕᖅᑕᐅᓃᑦ ᓴᐳᔾᔨᖃᑦᑕᖅᑐᑦ ᐃᓄᓐᓂᒃ ᐅᓗᕆᐊᓚᖅᑐᒦᔾᔪᐊᖅᑐᓂᒃ 

ᐋᓐᓂᐊᕐᓇᖅᑐᓂᒃ ᓲᕐᓗ ᖁᐃᕿᓐᓇᖅᑐᖅ, ᐊᐅᐸᓪᓛᓂᖅ ᐊᒻᒪᓗ ᐅᕕᓂᒃᑰᕐᓗᓂ 

ᐊᐃᑦᑐᕐᓗᓐᓇᖅᑐᖅ (HPV). ᑕᒪᒃᑯᐊ ᓄᖅᑲᖓᓕᖅᑎᑕᐅᔪᓐᓇᖅᑐᑦ ᓄᑕᕋᐅᑎᓪᓗᒋᑦ 

ᐋᓐᓂᐊᕇᒃᑯᓯᖅᑕᐅᖃᑦᑕᕐᓂᖏᓐᓄᑦ. ᐊᕐᕌᒍ ᐃᓚᐃᓐᓇᖓᑕ ᐃᓗᐊᓂ ᑲᐱᔭᐅᓂᖅ, ᐃᓚᐅᓪᓗᑎᒃ 

ᓄᕙᓐᓇᕐᒧᑦ ᓄᕙᕐᔪᐊᕐᓇᖅ-19−ᒧᓪᓗ ᑲᐱᔭᐅᓃᑦ, ᐃᑲᔪᕐᓗᒋᑦ ᓄᓇᕗᒻᒥᐅᑦ ᖃᓄᐃᙱᑦᓯᐊᕐᓗᑎᒃ 

ᐊᕐᕌᒍᓕᒫᒥ. ᐃᓐᓇᐃᑦ ᐊᐃᑦᑖᕈᓐᓇᐃᓕᓇᖅᑐᒥ ᐃᒡᒋᐊᕐᓗᓐᓇᖅᑐᒧᓪᓗ ᐱᖃᑦᑕᕆᐊᖃᖅᐳᑦ ᐊᕐᕌᒍᑦ 

ᖁᓕᑦ ᐊᓂᒍᕌᖓᑕ, ᐊᒻᒪᓗ ᐳᕙᒃᑯᑦ ᐃᒻᒪᒃᓯᒪᓂᕐᒧᑦ ᑲᐱᔭᐅᕙᓪᓗᑎᒃ ᐊᕐᕌᒍᖃᓕᖅᑎᓪᓗᒋᑦ 

50−ᓂ, ᓄᑕᕋᐅᒐᓗᐊᖅᐸᑕ ᑲᐱᔭᐅᓯᒪᓂᕐᒧᑦ. 

ᐊᖓᔪᖅᑳᕆᔭᐅᔪᑦ ᐸᖅᑭᔨᒋᔭᐅᔪᓪᓗ ᕿᑐᕐᙵᖏᑕ ᑲᐱᔭᐅᔾᔪᑎᖏᓐᓂᒃ 

ᐊᖑᒻᒪᑎᑦᓯᓇᓱᐃᓐᓇᕆᐊᖃᖅᐳᑦ ᐃᓅᓕᕋᑖᕐᓂᖓᓂ ᐃᓐᓇᕈᖅᐸᓪᓕᐊᓂᕐᒧᓪᓗ. ᐊᑐᓕᖁᔭᐅᔪᑦ 



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐋᓐᓂᐊᓕᕇᒃᑯᑎᓕᖅᑕᐅᓂᕐᒧᑦ ᐃᓂᒃᓴᐃᑦ ᐊᑐᐃᓐᓇᐅᔪᑦ ᐅᕙᓂ ᐋᓐᓂᐊᕇᒃᑯᓯᖅᑕᐅᓂᕐᒧᑦ 

ᐅᖃᓕᒫᒐᖅ ᓄᓇᑦᓯᓐᓂᓪᓘᓐᓃᑦ ᐋᓐᓂᐊᑉᕕᑦᓯᓐᓂ. ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔾᔪᑎᓕᒫᑦ 

ᑎᑎᕋᖅᑕᐅᕙᑉᐳᑦ ᓄᓇᕗᒻᒥ ᖃᕆᑕᐅᔭᒃᑯᑦ ᐋᓐᓂᐊᕐᕕᒻᒥ ᑎᑎᕋᖅᓯᒪᔪᖁᑎᖏᓐᓂ, 

ᑲᐱᔭᐅᔾᔪᑎᕕᓪᓗ ᖃᖓᑐᐃᓐᓇᑦᓯᐊᖅ ᑐᑦᓯᕋᖅᑕᐅᔪᓐᓇᖅᑐᑦ. ᓄᓇᕗᒻᒥᐅᑦ ᐊᑐᕈᓐᓇᕐᒥᔪᑦ 

ᑮᓇᐅᔭᒃᑯᕕᒻᒦᑦᑐᒥᒃ ᐋᓐᓂᐊᕇᒃᑯᓯᖅᑕᐅᓂᕐᒧᑦ ᐊᑐᐃᓐᓇᐅᔪᒥᒃ ᐋᓐᓂᐊᕐᕕᓐᓂ ᖃᐅᔨᒪᔾᔪᑎᒃᓴᓂᒃ 

ᐋᓐᓂᐊᕇᒃᑯᑎᖅᑕᐅᓂᕐᒧᑦ. 

ᑲᐱᔭᐅᓂᕐᒧᑦ, ᐅᖄᓚᕕᒋᓗᒍ ᐋᓐᓂᐊᕐᕕᑦᓯ ᐅᖁᒪᐃᓐᓂᕐᓂᐊᕐᕕᓪᓘᓐᓃᑦ ᐃᓂᒃᓴᓕᐅᕐᓂᕐᒧᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐋᓐᓂᐊᓕᕇᒃᑯᑎᓕᖅᑕᐅᓂᐅᑉ ᒥᒃᓵᓄᑦ ᐋᓐᓂᐊᕐᕕᐅᓪᓘᓐᓃᑦ, 

ᖃᐅᔨᒋᐊᕐᓗᒍᓄᓇᕗᒻᒥ ᒐᕙᒪᒃᑯᑦ ᐃᑭᐊᖅᑭᕕᖓᖃᐅᔨᒃᑲᕐᓗᒍᓪᓘᓐᓃᑦ ᓄᓇᓕᑦᓯᓂ ᐋᓐᓂᐊᕐᕕᒃ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/sites/default/files/documents/2025-05/7_0_nunavut_childhood_and_adult_immunization_schedules_and_catch-up_aids_May_2025_0.pdf
https://www.gov.nu.ca/sites/default/files/documents/2025-05/7_0_nunavut_childhood_and_adult_immunization_schedules_and_catch-up_aids_May_2025_0.pdf
https://www.gov.nu.ca/iu/aanniaqarnanngittulirijikkut/aanniariikkusiqtausimaniq
mailto:heacommunications@gov.nu.ca

